                       Тукай бәйрәме
                  (башлангыч класс укучылары өчен)

Максат: Тукай шигырьләрен искә төшерү; бөек шагыйрьнең шигырьләре, әкиятләре аша туган телгә, туган җиргә, укуга, хезмәткә мәхәббәт тәрбияләү, табигатьне сакларга өйрәтү.

Җиһазлау: Тукай портреты, китап күргәзмәсе, плакатлар, иллюстрацияләр, чәчәкләр.

                                         Бәйрәм барышы.

1. - Кадерле  балалар, хөрмәтле кунаклар! Без бүген сөекле шагыйребез Г.Тукайның туган көн бәйрәменә җыелдык.
                          Тормышында бәйрәмнәр аз булган…

                          Тартыш белән үткән көннәрең.

                          Шуңа ахры искә алынмыйча

                          Үткән синең туган көннәрең.

                          Бәйрәмнәр алда икән әле -

                          Кара, шагыйрь, бүген текәлеп, 

                          Халкың килде сиңа, мәхәббәтен
                          Ал чәчәкләр белән күтәреп.

                          Син күрмәгән яңа буын килде, 

                          Котлап синең туган көнеңне,- 

                          Киләчәккә барган улларыңнан

                          Ишетәсең туган телеңне…

                          Буын арты - буын алмашыныр, 

                          Гасыр арты – узар гасырлар.

                          Шигъриятең һәйкәленә шулай

                          Язлар һаман гөлләр ташырлар.

                           Халык моңы – синең моңын булды,

                           Халык күңеле – синең күңелең.

                           Ил гомере – халык гомере кебек

                           Озын булыр, шагыйрь, гомерең!

                  ( «Туган тел» җыры яңгырый)
2. - Сез Г.Тукай сүзләренә язылган «Туган тел» җырын тыңладыгыз.

 - Зәңгәр күк йөзендә кояш балкыган чакта, шаулап – гөрләп апрель ае килгәндә, безнең яраткан шагыйребез Г.Тукай туган. Ул 1886нчы елның 26 апрелендә Казан губернасының Кушлавыч авылында туа. Бик яшьли ятим кала. Аның балачагы төрле кешеләр кулында үтә. Ул сәләтле, тырыш була. Рус, фарсы, төрек, гарәп телләрен өйрәнә.

    Г.Тукай балалар өчен бик күп шигырьләр, җырлар, әкиятләр, табышмаклар яза.

3.- Тукай үзенең әсәрләрендә татар телебезне яратырга өндәгән.

        а) Телсез идек, Тукай безне телле итте, 
            Җырсыз идек, Тукай безне җырлы итте!

             б) «Туган тел» шигыре ( рус телендә).

4. –Тукай шигырьләре аша туган илгә, туган йортыбызга мәхәббәт тәрбияләгән.

        а) «Туган авыл» шигыре.

        б) «Бабай» шигыре.

5. – Тукай кечкенәдән белем алырга, эш сөяргә өнди.

         а) «Эшкә өндәү»  шигыре.

         б) «Кызыклы шәкерт» (сәхнәләштерү) 

         в) «Эш беткәч уйнарга ярый» (сәхнәләштерү).

         г) «Сабитның укырга өйрәнүе»
6.- Г.Тукай табигатьне сакларга, кош кортларны, хайваннарны яратырга чакырган.

     а) «Бала белән күбәләк» (җыр).

     б) «Кошчык».

     в) «Гали белән кәҗә» (сәхнәләштерү).

     г) «Карлыгач» җыры.

7. Табышмаклар әйтү (Кыш, яз, җәй, көз)

8. Тукайның әкиятләрен искә төшерү.

      а) «Серле» сандыктан әйберләр алу, аны кайсы әкияттән икәнен әйтү.

      б) Рәсемнәр күрсәтү.

      в) «Шүрәле» әкиятен сәхнәләштерү.

      г) «Су анасы» әкиятенең магнитофон язмасын тыңлау (арт. Рузалия Закиева)
9. Тукай шигырьләренә, әкиятләренә таянып кроссворд чишү
. 

10. «Тукайның Татарстанда истәлекле урыннары» видеопрезентация.

11. Бәйрәм Г.Тукайның «Туган тел» җыры  белән тәмамлана.                

